
   Сас парсам

   Сăвар Эртиван | Юрă

   Вăрманта пĕр-пĕччен çын утать, такăнать,

çул-йĕртен çĕтнĕрен юлташне сас парать:

– Э-эй! – тесе чĕнет,

– Э-эй, тесех илтет, пулăшу кĕтет.



Пурнăçра вăрманти пек пулас, çĕтрĕ сас.

Телее шырама кам мана пулăшас?

– Э-эй, эсĕ ăçта?

– Э-эй, эпĕ кунта, – сас парать телей.



Çул çӳрен сас енне çеç утать, шав утать.

Çул çине çапларах вăл тухать, тус тупать.

– Э-эй! – янрать вăрман,

– Э-эй, теме ан ман, çĕнĕ тус тупан.



ĕмĕрех сан енне туртăнам, çул хывам.

Вăрманти пек мана сас парсам, эп шырам:

- Э-эй, эсĕ ăçта?

- Э-эй, килсем кунта, эпĕ сан телей.

